
ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ՈՒ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Կարգավորման ենթակա ոլորտի կամ խնդրի սահմանումը
««Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N2323-Ն որոշման մեջ փոփոխություն ու լրացում կատարելու մասին» Հայաստանի Հանրապետության կառավարության որոշման նախագծի ընդունման նպատակը՝ Լեռնային Ղարաբաղից բռնի տեղահանված ընտանիքների բնակարանային ապահովման պետական աջակցության ծրագրի իրականացման համար անհատական բնակելի տների կառուցման բազմակի օգտագործման օրինակելի նախագծանախահաշվային փաստաթղթերի և դրանց քաղաքաշինական պարզ փորձաքննության ծառայությունների ձեռքբերման համար ֆինանսական միջոցների հատկացումն է:
2. Առկա իրավիճակը
Ադրբեջանի կողմից 2020 թվականի սեպտեմբերի 27-ին սանձազերծված պատերազմից, ինչպես նաև 2023 թվականի սեպտեմբերի 19-ից հետո Լեռնային Ղարաբաղից բռնի տեղահանված ընտանիքների համար բնակարանային հասանելիության ապահովման նպատակով Հայաստանի Հանրապետության կառավարության կողմից 16.05.2024 թվականին ընդունվել է «Լեռնային Ղարաբաղից բռնի տեղահանված ընտանիքների բնակարանային ապահովման պետական աջակցության ծրագիրը և Հայաստանի Հանրապետության առանձին բնակավայրերի ցանկերը հաստատելու մասին» N 710-Լ որոշումը: 
Ծրագրով նախատեսվում է նաև անհատական բնակելի տան կառուցման հավաստագրի տրամադրում, որի դեպքում հավաստագրի իրացումը նախատեսվում է իրականացնել կամ անհատական բնակելի տների կառուցման բազմակի օգտագործման օրինակելի նախագծանախահաշվային փաստաթղթերի, կամ լիցենզավորված կազմակերպությունների կողմից մշակված, սահմանված կարգով փորձաքննություն անցած և Հայաստանի Հանրապետության քաղաքաշինության կոմիտեի հետ համաձայնեցված նախագծանախահաշվային փաստաթղթերի հիման վրա՝ անհատական բնակելի տների կառուցման համար անհրաժեշտ լիցենզիա ունեցող քաղաքաշինական գործունեության սուբյեկտների միջոցով: 
Նախատեսվող քանակով՝ տարբեր կոնստրուկտիվ լուծումներով և մակերեսներով թվով 18 բնակելի տների կառուցման բազմակի օգտագործման օրինակելի նախագծերի մշակման աշխատանքների ընդհանուր արժեքը՝ համաձայն խոշորացված հաշվարկի կազմում է շուրջ 36.0 մլն դրամ:
Հիմք ընդունելով Հայաստանի Հանրապետության կառավարության 2024 թվականի մայիսի 16-ի N 710-Լ որոշման 3-րդ կետի 1-ին ենթակետի հանձնարարականը ՀՀ քաղաքաշինության կոմիտեին և հաշվի առնելով Լեռնային Ղարաբաղից բռնի տեղահանված ընտանիքների բնակարանային ապահովման պետական աջակցության ու դրա  իրականացման համար անհատական բնակելի տների կառուցման ծրագրի հրատապությունը՝  Նախագծող կազմակերպություններից ստացել ենք այլընտրանքային գնային առաջարկներ նշված օրինակելի նախագծերի մշակման մասով, որոնք  հաշվարկվել են միայն տեխնիկական սպասարկման պահանջարկի հիման վրա՝ առանց մասնագիտական ռեսուրսի ֆինանսավորման ծախսերի:
Ելնելով վերոգրյալից նախատեսվում է, որ Քաղաքաշինության կոմիտեն՝ մինչև 2024 թվականի հունիսի 18-ը պետք է ապահովի անհատական բնակելի տների կառուցման բազմակի օգտագործման օրինակելի նախագծային փաստաթղթերի «Հրատապ մեկ անձից» գնման ընթացակարգով ձեռքբերման գործընթացը 6.45 մլն դրամի (ստացված գնային առաջարկներ) շրջանակներում, ստորև ներկայացված ցանկին համապատասխան` չկիրառելով ՀՀ կառավարության 2017 թվականի մայիսի 4-ի N526-Ն որոշմամբ հաստատված կարգի 23-րդ կետի 7-րդ ենթակետի և 71-րդ կետի 1-ին ենթակետի «զ» պարբերության պահանջները:


	
	Նախագծի նկարագրությունը
	Նախագծող կազմակերպություն
	գումար

	1
	Երկաթբետոնե հիմնակմախքով անհատական  թվով 4 տիպի բնակելի տների նախագծանախահաշվային փաստաթղթեր և դրանց  քաղաքաշինական պարզ փորձաքննություն
	Հայաստանի ճարտարապետության և շինարարության Հայաստանի ազգային համալսարան հիմանդրամ
	2.400.0

	2
	Քարե կրող պատերով անհատական  թվով 4 տիպի բնակելի  տների նախագծանախահաշվային փաստաթղթեր և  դրանց  քաղաքաշինական պարզ փորձաքննություն
	Հայնախագիծ ԲԲԸ
	2.400.0

	3
	Մոդուլային անհատական  թվով 3 տիպի բնակելի տների նախագծանախահաշվային փաստաթղթեր և  դրանց քաղաքաշինական պարզ փորձաքննություն
	Արտկոն ՍՊԸ
	450.0

	4
	Սառնաճկված պողպատե բարակեպատ տրամատների կիրառմամբ  թվով 3 տիպի անհատական բնակելի  տների նախագծանախահաշվային փաստաթղթեր և  դրանց քաղաքաշինական պարզ փորձաքննություն
	Վիլլաշին ՍՊԸ
	600.0

	5
	Եռաշերտ, կրող պանելային պատերով  թվով  4 տիպի անհատական բնակելի  տների նախագծանախահաշվային փաստաթղթեր և  դրանց  քաղաքաշինական պարզ փորձաքննություն
	Սքիփ ՍՊԸ
	600.0

	
	ԸՆԴԱՄԵՆԸ
18 նախագիծ
	
	6.450.0


ՑԱՆԿ
                                                                                                                                   (հազար դրամ)





Նախագծով առաջարկվում է.
·  անհատական բնակելի տների կառուցման բազմակի օգտագործման օրինակելի նախագծային փաստաթղթերի ձեռքբերման գործընթացը կազմակերպելու նպատակով հատկացնել 6.45 մլն դրամ:
3. Կարգավորման նպատակները, ակնկալվող արդյունքը
[bookmark: _GoBack]Լեռնային Ղարաբաղից բռնի տեղահանված ընտանիքների բնակարանային ապահովման պետական աջակցության ծրագրի իրականացման համար անհատական բնակելի տների կառուցման բազմակի օգտագործման օրինակելի նախագծերի (այդ թվում՝ +00.0 նիշից բարձր վերգետնյա հատվածի նախահաշվային փաստաթղթերի) և դրանց քաղաքաշինական պարզ փորձաքննության ծառայությունների ձեռքբերում` հետագայում ելակետային տվյալների առկայությամբ տեղակապման նախագծերի մշակման  պայմանով:
4. Իրավական ակտի նախագիծը մշակող պատասխանատու մարմինը, ինչպես նաև, անհրաժեշտության դեպքում, նախաձեռնողի, հեղինակների և մշակմանը մասնակցող անձանց մասին տեղեկություններ
Նախագիծը մշակվել է ՀՀ քաղաքաշինության կոմիտեի կողմից:
5. Իրավական ակտի՝ նորմատիվ բնույթի հիմնավորվածությունը
Իրավական ակտի նորմատիվ բնույթը հիմնավորվում է «Նորմատիվ իրավական ակտերի մասին» օրենքի 34-րդ հովածի 2-րդ մասով:
6. Ներկայացվող հարցի կապակցությամբ լրացուցիչ ֆինանսական միջոցների պահանջի անհրաժեշտությունը, ինչպես նաև Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման դեպքում՝ ծրագրի գործառնական փուլում  Հայաստանի Հանրապետության պետական բյուջեի եկամուտներում և ծախսերում կառաջանա լրացուցիչ ֆինանսական միջոցների անհրաժեշտություն:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ կառավարության 2021-2026թթ. ծրագրի 1-ին կետի 2-րդ ենթակետի 1-ին պարբերությունից։
